
ijodiy–kreativ fikrlashga o‘rgatish metodikasini takomillashtirishning tatbiqiy mehanizmlari joriy 

etish natijasida talabalarni ijodiy fikrlashga o‘rgatishning barcha sohalarida muvaffaqiyatga erishish 

uchun zaruriy kompetensiyalarga ega bo‘lishi ta’minlanadi. Talabalarni  ijodiy–kreativ fikrlash va 

muammoni ijodiy yechishga o‘rgatish orqali ijodiy– fikrlashga o‘rgatishni rivojlantirish mumkin. 

Demak, chizmachilik darslarida talabalarni ijodiy–kreativ fikrlashga o‘rgatishning strategic asoslari 

besh usuli mavjud bo‘lib, ular quydagilardan iborat.  

Xulosa. Talabalarni ijodiy–kreativ fikrlashga o‘rgatishda muhandislik grafikasi fanining 

tushunchalari va qonuniyatlarini o‘zlashtirishning chuqurligiga, mustahkam bo‘lishiga ijobiy ta’sir 

ko‘rsatadi va talabalarning chuqur yoki puxta bilimlar olishga, ularga chizma geometriya va 

muhandislik grafikasi fanining nazariyalarini tushuntirishga, dars samaradorligini oshirishga 

yordam beradi.     

Annotatsiya: Ushbu maqolada Jizzax viloyatidagi demografik jarayonlarga doir faktik 

materiallar keltirib oʻtilgan. Jizzax viloyatining demografik holati haqidagi ma’lumotlar tahlil 

qilingan.  

Kalit so‘zlar: demografik, aholi, nikoh, tabiiy koʻpayishi, Jizzax, tugʻilish, oʻlim, mehnat 

resurslari.  

 

zbekiston Respublikasi davlat mustaqilligi e’lon qilinganidan soʻng jamiyat 

hayotining barcha sohalarida keng koʻlamli islohotlar amalga oshirila boshladi. 

Mamlakatning ijtimoiy-iqtisodiy rivojlanish borasidagi qator oʻzgarishlar 

negizida, demografik vaziyatni yaxshilash masalasiga alohida e’tibor 

qaratilmoqda. Bu oʻz navbatida tugʻilish, oʻlim, nikoh va ajralish masalalari, shuningdek, aholining 

ma’lumotlilik darajasini aniqlash kabi muammolarni tadqiq etishning dolzarbligini belgilaydi.  

Shu oʻrinda ta’kidlash kerakki, har qanday jamiyatda demografik tahlil ijtimoiy-iqtisodiy 

siyosatning ilmiy asosini tashkil etishi lozim. Shundagina jamiyat muntazam ravishda har 

tomonlama rivojlanib boradi. Jumladan, Oʻzbekiston Respublikasining Birinchi Prezidenti Islom 

Karimov Oʻzbekiston Respublikasi Vazirlar Mahkamasining idoralararo kengashida “Bugun 

yurtimizda demokratik jarayonlar qanday kechayotgani uning oʻsish sur’ati, yaqin kelajakda bizni 

bu borada qanday muammo kutayotgani, mehnatga layoqatli aholi soni qancha koʻpayishi, ular ish 

bilan qanday ta’minlanishi haqida kim nima deya oladi? Hozirdanoq mehnatga layoqatli aholini, 

ayniqsa, yoshlarni ish bilan ta’minlash masalasi oʻktir muammo boʻlib turibdi. Oʻzingiz oʻylang, 

bugun ahvol shunday boʻlsa, xoʻsh, ertaga nima boʻladi? – degan edi. Respublikada aholi soni va 

mehnat resurslari har yili katta sur’atlar bilan oʻsib bormoqda. Aholining asosiy qismi qishloq 

joylarda yashaydi. Oʻz ajdodlari qadimdan yashab kelgan joylarga bogʻlanganlik, koʻchib yurishga 

moyilliklarini yoʻqligi Respublika aholisiga xos xususiyatlar respublikadagi oʻziga xos demografik 

vaziyatning gʻoyat muhim xususiyatlardan biridir. 

Jizzax viloyati oʻzini-oʻzi mehnat resurslari bilan ta’minlagan boʻlsada, ammo ma’lum 

sohalarda ish kuchi yetishmayotganligi sezilib turgan. Aholisi zich joylashgan, malakali kadrlar 

bilan yuqori darajada ta’minlangan Samarqand, Toshkent viloyatlari oraligʻida joylashganligi 

geografik oʻrnining qulayligi, viloyatdagi ba’zi muammolarni hal etishda aholi orasidagi migratsion 

faollik ham yordam bergan. 

Jizzax viloyatining doimiy aholisi soni 2024 yil yanvar-iyun holatiga 1 521,9 ming kishini 

tashkil etib, yil boshiga nisbatan 14,5 ming kishiga yoki 101 % ga ko‘paydi. Jumladan, shahar 

aholisi soni 714,2 ming kishini (jami aholi sonidagi ulushi 46,9 %), qishloq aholisi soni 807,7 ming 

kishi (53,1 %) ni tashkil etdi. Hududlar kesimida eng ko‘p aholi soni SH.Rashidov tumanida 245,7 

ming kishini (viloyat aholisi sonidagi ulushi 16,1 % ni) va Jizzax shahrida 197,8 ming kishini (13 

%), aksincha eng kam aholi soni Yangiobod tumanida 30 ming kishini (2 %) va Arnasoy 49,1 ming 

kishi (3,2 %) ni tashkil etdi. 

Jizzax shahri va Sharof Rashidov tumani demografik koʻrsatkichlar boʻyicha oldinda boʻlib, 

bu shahar va tuman viloyat markazi boʻlganligi uchun, shaharlar orasida aholi ulushining 

demografik manzarasi yuqoridir. Chunki, viloyat markazi boʻlgan shaharda migratsion jarayonlar 

ham koʻproq boʻladi (aholining koʻchib kelishi nazarda tutilmoqda).  

2023 yil Jizzax viloyatidagi demografik jarayonlar 

 Tugʻilish Oʻlim Nikoh Ajralish 

Jizzax viloyati 40875 6841 11863 1679 

Jizzax sh. 4962   830 1766  285 

Tumanlar     

Arnasoy 1102 232 305 44 

Baxmal 5256 832 1521 158 

G‘allaorol 5327 889 1561 196 

Sharof Rashidov 7275 1141 1830 265 

Do‘stlik 1689 302 484 82 

Zomin 5125 777 1442 190 

Zarbdor 2595 404 657 111 

Zafarobod 1415 292 379 57 

Mirzacho‘l 1102 194 347 68 

Paxtakor 2125 375 618 104 

Forish 2255 402 719 80 

Yangiobod 647 171 234 39 

 

2023 yil Jizzax viloyatida 40875 kishi tugʻilgan, 6841 kishi vafot etgan boʻlib, 11863 ta 

nikoh, 1679 ta ajrashishlar qayd qilingan. Eng ko‘p ajrimlar Jizzax shahrida 178 ta (har ming 

kishiga – 1,8) va SH.Rashidov tumanida 125 ta (1), aksincha eng kam ajrimlar Yangiobod tumanida 

10 ta (0,7) va Zafarobod (1) hamda Do‘stlik (0,7) tumanlarida 26 tadan tashkil etdi. Bu davrda 

Jizzax viloyati shahar va tumanlaridagi demografik jarayonlarda asosan Jizzax shahri, G‘allaorol, 

Sharof Rashidov tumani aholisi faolroq boʻlib, bu yerda tugʻilish, oʻlim, nikoh, ajralish holatlari 

boshqa shaharlarga nisbatan yuqoriroq koʻrsatkichda boʻlgan.Togʻli hudud hisoblangan Zomin, 

Gʻallaorol, Baxmal tumanlarida oʻlim holati boshqa hududlarga nisbatan yuqoridir. Jizzax viloyati 

tumanlaridagi demografik jarayonlarda tugʻilishning yuqoriligi Sharof Rashidov tumanida 7275 ta, 

Gʻallaorol tumanida 5327 ta, Zomin tumanida 5125 ta, Forish tumanida 2255 ta, Baxmal tumanida 

5256 taga toʻgʻri kelib, boshqa hududlarga nisbatan yuqoriroq koʻrsatkichda boʻlgan. Oʻlim asosan 

Sharof Rashidov tumanida 1141 kishi, Gʻallaorol tumanida 889 kishi, nikoh Sharof Rashidov, 

Baxmal, Gʻallaorol, tumanlarida yuqori boʻlsa, ajralish yangi tashkil topgan Zomin, Paxtakor 

tumanlarida yuqoriroqdir. 2024 yil yanvar-iyun holatiga 18,6 ming nafar bola (har ming aholiga – 

24,7) tug‘ilganligi qayd etilgan bo‘lib , shundan eng ko‘p tug‘ilishlar SH.Rashidov 3 323 nafar (har 

ming kishiga – 27,3) va G‘allaorol 2 535 nafar (27,1) tumanlarida, aksincha eng kam tug‘ilishlar 

Yangiobod 280 nafar (18,8) hamda Mirzacho‘l tumanlarida 511 nafar (18,5) ni tashkil etdi. Qayd 

etilgan o‘limlar soni 2 962 ta bo‘lib, har ming aholiga o‘lim koeffitsienti 3,9 promilleni tashkil 

etgan. O‘limning asosiy sabablari bo‘yicha: qon aylanishi tizimi kasalliklaridan- 1 582, 

o‘simtalardan-278, nafas olish a’zolari-270, baxtsiz hodisa, zaharlanish va jarohatlanishlardan-236, 

ovqat hazm qilish a’zolari-146, yuqumli va parazitar kasalliklardan-35, boshqa kasalliklardan-415. 

Statistik ma’lumotlarda keltirilishicha, 1974 yili respublikaning turli hududlari, jumladan, 

Fargʻona viloyatidagi qishloq hududlaridan Jizzax viloyatiga 26 kishi, Qashqadaryo viloyatidan 

Jizzax viloyatiga 65 kishi, Andijon viloyatidan Jizzax viloyatiga 19 kishi, Samarqand viloyatidan 

Jizzax viloyatiga 219 kishi, Toshkent viloyatidan Jizzax viloyatiga 52 kishi koʻchib kelgan.  

Jizzax viloyati bo‘yicha 2024-yil doimiy yashash maqsadida ko‘chib kelganlar 3 297 kishi, 

har 1000 aholiga ko‘chib kelish koeffitsienti 4,4 promilleni tashkil etgan. Doimiy yashash 

maqsadida ko‘chib ketganlar 4 510 kishi, har 1000 aholiga ko‘chib ketish koeffitsienti 6 promilleni 

tashkil etgan. 

Shu oʻrinda ta’kidlash kerakki, tahlil etilayotgan yillarda respublikamizning turli 

viloyatlaridan Jizzax viloyati bilan faol migratsion jarayonlar bogʻlagan edi.  

Tahlil etilayotgan yillarda respublika miqyosida paxta ekin dalalarini koʻpaytirish, irrigatsiya 

inshootlarini qurish, suv xoʻjaligi faoliyatini takomillashtirish boʻyicha koʻpgina ishlar 

bajarilayotgan edi. Bu jarayon tabiiyki oʻrganilayotgan hududga ham xos boʻlib, natijada Jizzax 

viloyatidagi demografik va migratsion jarayonlarga ta’sir oʻtkazgan edi.  

Oʻz davrining rahbari boʻlgan SH.Rashidov Mirzachoʻl va Jizzax choʻlini oʻzlashtirishga 

katta hissa qoʻshdi. Asosiy korxonalar Jizzaxda, Gulistonda, Bekobodda, Xovos bekatida, 

Yangiyerda joylashgan boʻlib, keyinroq bunday qurilish korxonalari Qashqadaryo va Surxondaryo 

viloyatlarida ham qurilgan. Qoʻriqni kompleks oʻzlashtirishga bunday yondashuv sovxozlarda uy-

joy, boshqa tomondan esa ishchi kuchi saqlashga sharoit yaratgan. Shuningdek, sanoat sohalarini 

rivojlantirish va madaniy-maishiy muammolarni hal etilishini tezlashtirgan toʻliq ijtimoiy-iqtisodiy 

tizim yaratila borgan. Buni ishlarni jadallashtirishga SH.Rashidov munosib hissa qoʻshdi.  

Umuman olganda, Mirzachoʻl hududlarining oʻzlashtirilishi natijasida yangi shaharlar paydo 

boʻlgan boʻlsada, bu jarayonda olib borilgan koʻchirish siyosati bir qator kamchiliklar bilan kechib, 

Sirdaryo va Jizzax viloyatlaridagi demografik holatga oʻz ta’sirini oʻtkazdi. Xususan, Sirdaryo va 

Jizzax viloyati hududlariga respublikadagi viloyatlar va ittifoqdosh respublikalardan mahalliy aholi 

va boshqa millat vakillari (ruslar, ukrainlar, qozoqlar, qirgʻizlar, tojiklar va b.) koʻchirib keltirildi. 

Lekin, ularning bir qismi yashash sharoitining ogʻirligi, ijtimoiy infrastrukturaning talab darajasida 

boʻlmaganligi va boshqa omillar sababli oʻz yurtlariga qaytib ketdi (Rossiyada va Qozogʻistondan 

kelgan mutaxassislarning katta qismi, respublika miqyosida Toshkent shahridan borganlar). 

Koʻchib kelganlar orasida Sirdaryo viloyatida rus millatiga mansub aholi koʻproq boʻlsa, Jizzax 

viloyatida qozoq millati vakillari boshqalarga nisbatan koʻproq edi. Bu jarayon tabiiyki 

oʻrganilayotgan ushbu viloyatlaridagi demografik va migratsion jarayonlarga ta’sir oʻtkazgan edi. 

Annotatsiya: Dunyo bo‘yicha global iqlim o‘zgarishining salbiy oqibatlari ortib 

borayotganligi xalq-xo‘jaligining barcha tarmoqlariga o‘z tasirini ko‘rsatmoqda. Iqlimning 

o‘zgarishi haqida ayrim taxminlar bor. Iqlim o‘zgarishi bo‘yicha hukumatlararo ekspertlar guruhi 

(HEG) fikrlariga ko‘ra, 1850-yildan boshlab havoning global isishi 0,500 ga oshgan. Iqlim 

o‘zgarishi qanday ta'sir etishini oldindan aniq aytish qiyin, chunki iqlim faqat atmosferada amalga 

oshayotgan jarayonlar bilan belgilanib qolmasdan, balki u yana muzliklar, tirik organizmlar bilan 

ham bog‘liqdir. Iqlim o‘zgarishi harorat va yog‘inlarni o‘zgarishiga olib keladi.  

Kalit so‘zlar: antropogen jarayonlar, Fan-texnika inqilobi, urbanizatsiya, oziq-ovqat 

taqchilligi, globallashuv.  

 

ahonda “inson-tabiat” o‘rtasida munosabatlar oqibatida vujudga kelayotgan turli tabiiy 

va antropogen jarayonlarni tadqiq etishga kuchli e’tibor berilmoqda. Jumladan, 

O‘zbekiston Respublikasi Prezidenti Shavkat Mirziyoyevning 2020 yil 24 yanvardagi 

Oliy Majlisga Murojaatnomasida “atrof-muhitni muhofaza qilish, ekologik holatni 

optimallashtirishga e’tiborni kuchaytirish, hudud va korxonalar bo‘yicha ekologiyani yaxshilash, 

chiqindilarga doir ishlar yuzasidan dasturlar ishlab chiqish va ularning ijrosini ta’minlash lozimligi” 

ta’kidlangan. 2030 yilgacha bo‘lgan davrda O‘zbekiston Respublikasining “Atrof-muhitni 

muhofaza qilish konsepsiyasi”da atrof-muhitni muhofaza qilish muammosini hal etishni ilmiy 

jihatdan ta’minlash bo‘yicha muhim vazifalar belgilab berilgan. Shuningdek, O‘zbekiston 

Respublikasi Prezidentining 2022 yil 28-yanvardagi PF–60-son Farmoni bilan tasdiqlangan «2022-

2026 yillarga mo‘ljallangan Yangi O‘zbekistonning taraqqiyot strategiyasi»ning 79-maqsadi “Aholi 

salomatligi va genofondiga ziyon yetkazadigan mavjud ekologik muammolarni bartaraf etish” 

hamda 80-maqsadi “Ekologiya va atrof-muhitni muhofaza qilish, shahar va tumanlarda ekologik 

ahvolni yaxshilash, «Yashil makon» umummilliy loyihasini amalga oshirish” yuzasidan muhim 

vazifalar belgilab berilgan. Bu borada, jumladan, ekologik vaziyat o‘ziga xos bo‘lgan Jizzax 

viloyati voha landshaftlarini sug‘orish ta’sirida o‘zgarishini tadqiq etish, ekomeliorativ sharoitni 

baholash orqali vujudga kelgan meliorativ holatni kartalashtirishga yo‘naltirilgan ilmiy tadqiqotlar 

muhim ahamiyat kasb etadi. 

O‘zbekiston Respublikasining “Ekologik nazorat to‘g‘risida”gi Qonuni, “Atmosfera havosini 

muhofaza qilish to‘g‘risida”gi Qonuni, O‘zbekiston Respublikasi Prezidentining 2022 yil 28 

yanvardagi PF–60-son Farmoni bilan tasdiqlangan «2022-2026 yillarga mo‘ljallangan Yangi 

O‘zbekistonning taraqqiyot strategiyasi to‘g‘risida»gi Farmoni, 2020 yil 24 yanvardagi O‘zbekiston 

Respublikasi Prezidenti Sh.Mirziyoyevning Oliy Majlisga Murojaatnomasi talablariga mos ravishda 

hamda mazkur faoliyatga tegishli boshqa me’yoriy-huquqiy hujjatlarda belgilangan vazifalarni 

amalga oshirishga ushbu maqola ham muayyan darajada xizmat qiladi.  

Dunyo bo‘yicha global iqlim o‘zgarishining salbiy oqibatlari ortib borayotganligi xalq-

xo‘jaligining barcha tarmoqlariga o‘z ta'sirini ko‘rsatmoqda. Iqlimning o‘zgarishi haqida ayrim 

